
ABSTRACT

Nilayon ng pag-aaral na ito na matukoy ang mga pangunahing teoryang
nakakakaiimpluwensya sa pagkatuto ng panimulang pag-aaral ng wika tungo sa pagbuo
ng isang batayang sanggunian na may saliw agricultural. Ginamit ang Kwaliteytiv-
Deskriptive-developmental bilang pangkalahatang metodolohiya sa pananaliksik na
pangunahing kaparaanan ay ang pagsusuring pang-dokumento, arkaybal, transkripsyon,
verbatim, komparatibong analisis, Focus Group Discussion (FGD), pakikipanayam at
triangulasyon. Lumabas at nanguna batay sa pagsusuring pangdokumento at FGD mula
sa mga respondyente ang mga teoryang behaviorism ni BF Skinner, teoryang Universal
Gramar/ Rationalist/ Mentalist ni Noam Chomsky, teoryang Monitor ni Stephen
Krashen at teorya ng Interaksyon Panlipunan (Social Interactionist Theory o SIT) ni Lev
Vygotsky na binigyang klasipikasyon, katangian, katuturan at gampaning pang-wika.
Tiningnan din ang tuwirang impluwesya sa aspektong sikolohiko, sosyolohiko,
antropolohiko at lingwistikal. Bumuo rin ng batayang aklat na may pamagat na Arado at
Sagwan Pag-aaral ng mga Teoryang pang-wika sa lente ng Agrikultura na maaaring
magamit sa panimulang pag-aaral ng wika, isang holistiko at kolaboratibong aklat. Lubos
na katanggap-tanggap (LKT) ang naging resulta sa antas ng katanggapan ng mga
lupon ng mga eksperto sa nabuong kagamitang pampagtuturo. Nahinuha ring ang mga
teoryang pang-wika ay mahalaga sa pagpapalaganap ng mga kaisipan at karunungan sa
pagkatuto na nagbibigay ng komprehensibong impluwensya sa pag-aaral ng wika.
Ipinapakita ng pag-aaral na may simbiotikong relasyon ang teoryang pang-wika at



agrikultura, na nagreresulta sa mas mataas na kamalayan sa pag-aaral ng wika. Ang
mga ekspertong akademiko, sa kanilang karanasan, ay Malaki ang naging ambag sa
pagbuo ng mga kagamitang pampagkatuto na naglalayong palalimin ang pag-unawa sa
wikang pambansa. Iminungkaheng sa pagsusuri ng mga teoryang pang-wika,
mahalagang tingnan ang bawat lente upang mas mapalalim ang ating pag-unawa at
mapakinabangan nang husto ang mga ito. Dapat mailapat ang mga teoryang ito sa aktwal
na realidad dahil hinubog na ito ng panahon. Kinakailangang buksan ang ating isipan,
lalo na sa mga may pagmamahal sa wika, kultura, at agrikultura, tungo pagtanggap ng
mga produkto ng pananaliksik at isama ang mga ito sa popular na kultura at teknolohikal
na innobasyon. Mahalaga ang kolaborasyon ng sektor ng agrikultura at akademya upang
mapataas ang kamalayan sa komersyo, edukasyon, at iba pang aspeto na daan sa pag-
angat ng ekonomiya. Sa usaping pang-akademiko, isaalang-alang ang konsultasyon ng
mga eksperto na may malalim na karunungan at karanasan, na magsisilbing batayan ng
mga pag-aaral at pananaliksik. Pinatunayan ng pananaliksik na ito na may kaugnayan
ang mga bagay sa bawat isa katulad ng pagsanib-pwersa ng agrikultura at teorya.

Keywords. Agrikultura, teorya at wika.
Research Objectives

Nilayon ng pag-aaral na ito bigyang-tugon ang mga pangunahing teoryang
nakakakaiimpluwensya sa pagkatutong pang-wikang lunsaran sa panimulang pag-aaral
ng wika tungo sa pagbuo ng isang batayang sanggunian. Nabigyan ng kaukulang tugon
sa pananaliksik na ito ang mga sumusunod na layunin:

1. Matukoy ang mga pangunahing teorya sa pag-aaral ng Wika batay sa
Klasipikasyon, Katangian, Katuturan, at Gampaning Pang-wika;

2. Matukoy ang tuwirang impluwensya sa panimulang pag-aaral ng Wika batayan
ang mga teoryang Sikolohikal, Sosyolohikal, Antropolohikal, at Lingwistikal;

3. Makabuo ng mga kagamitang pampagkatuto/batayang sanggunian na may saliw
agrikultural at pangkapaligiran na maaaring tumulong upang mapataas ang
kamalayan sa pag-aaral ng Wika batay sa bawat teorya; at

4. Makita ang antas ng katanggapan ng nabuong kagamitan ng lupon ng mga
eksperto sa pagpapalalim ng pag-unawa sa Wikang Pambansa.

METHODOLOGY

Ginamit ng mananaliksik ang pangkalahatang metodolohiyang Kwaliteytiv-
Deskriptiv-Debelopmental (R&D) na paraan bilang pangkalahatang disenyo sa
kasalukuyang pag-aaral upang maipakita at mabatid ang PAGSIPAT SA MGA
TEORYANG NAKAKAIMPLUWENSYA SA PANIMULANG PAG-AARAL NG WIKANG
PAMBANSA SA KONTEKSTO NG AGRIKULTURA.

Kwalitatibo at Deskriptibo ang kaparaanan sapagkat magiging batayan ang
anumang resulta ng pagsusuri at pakikipanayam, Focus Group Discussion (FGD) bilang
saligan ng mga datos sa bawat dulog sa dokumentasyon na batayan din sa pagsusuri at
triangulasyon maging sa pagsusuring pang-dokumento.

Debelopmental naman dahil matapos ang pangangalap at pagsuri sa mga datos
ay magiging salalayan at lunsaran ng pagsasagawa ng isang makabuluhan, malikhain,
inobatibo at kontekstwalisado/lokalisadong materyal sa pagtuturo o pagkatuto na
integrasyon ng mga karunungan mula sa pangunahing teoryang natukoy tungo sa saliw
at lente ng inkorporasyon ng agrikultura.

Sa pagsusuri o analisis. Ginamit din ang transkripsyon (transcription) at
verbatim para sa orihinal na datos bilang dulog naratibo at deskriptibo sa paglikom at
paglalapat ng interpretasyon sa mga datos sa tulong ng multimedyang (bidyo at rekord)
kaparaanan at dokumentasyon. Isinaalang-alang din ang komparatibong pagsusuri sa
tulong ng mga respondyente sa pagpili ng mga pangunahing teoryang iniugnay.

RESULTS AND DISCUSSION

Pangunahing teorya sa pag-aaral ng wika

Talahanayan |. Pangunahing teorya sa pag-aaral ng Wika batay sa klasipikasyon, katangian,

katuturan at gampaning pang-wika

Teoryang Klasipika- Katangian Katuturan Gampaning
Pang-Wika Syon Pang-Wika
1. Teoryang SOSYOLOHIKAL Nakatuon sa pag- Ang pagkatuto ay batay sa Ang wika ay makita

Behaviorist Radical aaral ng mga pagbuo at pagpapatatag ng bilang isang
Burrhus Frederic Behaviorism napupuna na pag- koneksyon sa pagitan ng stimuli sopistikadong
Skinner uugali at kung at tugon dito. Ito ay tinatawag sistema ng
(B.F Skinner) paano ang mga ito'y ding connectionist o pagtugon na nakuha
(1904-1990) hinuhubog ng mga stimulus/response (S-R). Sa ng mga tao sa
pagpapatibay pananaw na S-R, ang lahat ng pamamagitan ng
(reinforcement) gawi o behavior ay nakikita awtomatik na
mula sa kapaligiran bilang tugon sa stimuli, na proseso ng
maaaring panlabas (overt) o pagkondisyon.
panloob (govert). Nakikita rin ang
ugnayang mula sa pagkatuto o
pagkakaroon ng palaging gawi
dala ng paulit-ulit na asosasyon
ng stimuli at tugon (Hilgard
1962).
2. Teoryang SIKOLOHIKAL Kumikilala sa Naniniwala na ang tao ay may Sa pag-aaral ng
Universal pagkakaiba ng mga likas na kaalaman sa mga wika ay
284

Ignatian International Journal for Multidisciplinary Research

Vol 3No 2 February 2025

www.icceph.com




Gramar/ Cognitive tunog ng wika, estraktura ng wika mula pa sa nagbibigay-diin
Rationalist/ Linguistics kakayahang kanyang kapanganakan. Ito ay sa kakayahan ng
Mentalist sa maorganisa ang ipinapakita sa mabilis na tao na
pagkatuto ng wika sa isang pagkatuto ng mga bata sa wika maunawaan at
Wika sistemang lingwistik kahit walang malalim na makilala ang mga
o kayarian ng wika, pagsasanay. tunog ng wika,

Noam Chomsky at makabuo ng pati narin sa

(1965) pinakasimple at kakayahan na
Ellis (1985) posibleng sistema. maorganisa ito sa
McLaughlin (1987) isang

Larson-Fremman sistematikong
(1991) paraan.

3. Teoryang LINGGWISTIKAL Papel ng Ipinabatid ang ilang hipotesis A.Paglikha ng
Monitor ni "Affective Filter": sa teoryang ito na kapaligirang na
Stephen Tumutukoy Sa mga naglalarawan sa proseso ng Wala/malayo Sa
Krashen emosyonal na pagkatuto ng wika. Una, ang Stress/suliranin

1941- hadlang na pagkakaiba sa pagtatamo.

Kasalukuyan maaaring Panaalawa. ana natural na B.Pagtataguyod ng
makaapekto sa g » ang Natural na Pag-
pagtanggap at pagkakasunod-gunod sa pag- aaral

paggamit ng wika. aaral ng gramatika. Pangatlo,
ang Monitor na nagtutukoy sa | C. Pagbibigay ng
Natural na paggamit ng wika. Pang-apat Wastong Input
Proseso ng ang Input na kailangan para sa
Pagkatuto. tamang pagkatuto at huli, ang
Ipinapakita nito na affective filter na
ang pagkatutong | nakakaapekto sa pagtanggap
wika ay nagaganap at paggamit ng wika.
nang hindi
kailangang
masyadong pormal
na pagsasanay o
pagsusulit.

4. Teoryang
Interaksyon | ANTHOPOLOHIKAL | A.Sosyal na Sa teoryang ito, ang pag-unlad ng Ang pakikipag-
Panlipunan Konteksto wika ay nakasalig sa mga sosyal ugnayan sa
(Social na interaksyon, karanasan, at kanilang kapaligiran
Interactionist B.Panlipunang kultura ng mga tao. at kapwa sa
Theory o Interaksyon. pamamagitan ng
SIT) ni Lev wika.
Vygotsky C.Karanasan at
1896-1934 Kultura

D.Aktibong
Paglahok.

Matutunghayan mula sa unang talahanayan na mayroong apat (4) na
pangunahing teoryang sa pag-aaral ng wika na binigyang ng klasipikasyon, katangian,
katuturan, gampaning pang-wika at ilan pang mahahalagang natuklasan. Natukoy ang
pangingibabaw ng mga teorya batayan ang pagsusuring pang-dokumento,
komparatibong analisis maging ang tugon ng mga eksperto kaugnay ng pagpili:

Teoryang Behaviorist ni BF Skinner (1904-1990)

Una sa listahan ay ang teoryang Behaviorist ni BF Skinner (1904-1990) na
naikaklasipika bilang sosyolohikal sapagkat ito ay isang uri ng beheybyorismo na hindi
makikita 0 mabibigyang interpretasyon ang panlabas na katayuan bagkos sinusuri ang
mga hindi-puna/ di-materyal na pag-uugali tulad ng ideya at emosyon, dahilan din na ang
sosyolohiya ay pag-aaral ng mga ugnayan, pananaw, at pag-uugali ng mga tao sa loob
ng lipunan at kung paano ito nakaaapekto sa kanilang mga kilos at desisyon. Maaaring
tingnan ang teoryang ito sa perspektibang na sa pamamagitan ng pag-aaral kung paano
ang mga kondisyon sa ipinapakita ng indibidwal na nakakaapekto sa kanilang
pakikisalamuha sa lipunan at pag-uugali sa pangkalahatan. Sa ganitong paraan
maikaklasipika ang pangingibabaw nito sa larangang sosyolohikal dahil sa implikasyon
sa pag-aaral ng ugnayan sa pagitan ng indibidwal at lipunan. Pangunahing katangian
din ng teoryang ito ay nakatuon sa pag-aaral ng mga napupuna na pag-uugali at kung
paano ang mga ito'y hinuhubog ng mga pagpapatibay o reinforcement mula sa
kapaligiran. Katulad ng tinukoy ni Chastain (1976) ang behaviorism ay nakaimpluwensiya
sa pananaw ng mga psychologist na siya namang nakaimpluwensiya sa mga edukador.
Si B.F. Skinner (1957) na kilalang tagasuporta ng Stimulus-Response na sikolohiya ay
gumamit ng terminong operant conditioning sa paglalarawan ng pasalitang pagkatuto ng
wika. Sa kaniyang pananaw, ang wika ay makita bilang isang sopistikadong sistema
ng pagtugon na nakuha ng mga tao sa pamamagitan ng awtomatik na proseso ng
pagkondisyon. Ang llang parametrong ginagampan nito sa wika ay napatatatag
(tinatanggap) at ang iba naman ay hindi. Natitira lamang ang mga pattern o pahayag na
tinatanggap ng komunidad na nagsasalita ng wika. Ayon sa sikolohilyang Skinnerian ang
tao ay tulad ng makina na maraming bahaging nagtatrabaho. Ang utak ay sinasabing
isang tabula rasa na nakamarka ang mga ugnayan sa pagitan ng stimulus na nasa
kapaligiran at ang pagtugon dito na pinili ayon sa nakapaligid na mga bagay na
nagbibigay ng pagpapatibay o reinforcement. Samantala, ang teoryang ito ni Skinner ay
katulad ng mga pananaw ng mga applied linguistics noong 1940 at 1950. Natuklasan
ding sa pag-aaral ng pangalawang wika dapat sa pamamagitan ng malawakang drill at
pagsasanay na hindi na kailangan ang paliwanag.

Teoryang Universal Gramar/ Rationalist/ Mentalist sa pagkatuto ng Wika nina Noam
Chomsky (1965), Ellis (1985) at McLaughlin (1987)

Ikalawang teorya sa pag-aaral ng wika ay ang teoryang Universal Gramar/
Rationalist/ Mentalist na may klasipikasyong Sikolohikal Cognitive linguistics na
nagbigay-diin sa kahalagahan ng mga internal na mekanismo sa utak ng tao na
nagpapaliwanag kung paano natututo ang mga tao ng wika at kung bakit ang pagkatuto

ng wika ay mabilis at sistemiko sa kabila ng limitadong salamuha sa lengguwahe. Isa sa
mga katangian nito ay ang kumikilala sa pagkakaiba ng mga tunog ng wika, kakayahang
maorganisa ang wika sa isang sistemang lingwistik o kayarian ng wika upang makabuo
ng pinakasimple at posibleng sistema batay sa lingwistik na datos. Naglalahad din ito ng
pagkakaroon ng set ng batayang elemento ng grammar na likas at produkto ng
kakayahang magproseso ng wika o Language Acquisition Device (LAD). Binigyang
katuturan ang teoryang ito na naniniwala na ang tao ay may likas na kaalaman sa mga
estraktura ng wika mula pa sa kanyang kapanganakan. Ito ay ipinapakita sa mabilis na
pagkatuto ng mga bata sa wika kahit walang malalim na pagsasanay. Sa kabilang banda,
ang Rationalist o Mentalist Theory ay tumutukoy sa pagkatuto ng wika bilang proseso na
nakasalalay sa kakayahan ng isipan ng tao, na nagpapakilos sa ideya na ang mga tao
ay may likas na katangian sa kanilang pag-iisip. Ginagampanan ng wika na ang
pagbibigay-diin sa kahalagahan ng pag-aaral bilang isang sistemang may mga estraktura
at organisasyon. Binibigyang-pansin dito ang kakayahan ng tao na makilala at
maunawaan ang mga tunog ng wika, pati na rin ang kahalagahan ng pagkakaiba-iba ng
mga wika at ang kanilang mga sistema batay sa lingwistikong datos tungo sa ideya na
ang pag-aaral ng wika ay isang likas na kakayahan na bahaging bayolohikal na
mekanismo ng tao mula pa sa kanyang pagsilang. Natuklasan ding bilang isang
natatanging kakayahan ng tao na hindi nakasalalay sa karanasan o kapaligiran na
wika ay isang proseso ng malayang paglikha. Natuklasan din ni Chomsky na sa
pagkatuto ng wika ay nagpapakita ng pananaw na hindi lamang isang proseso ng
pagtanggap ng mga input mula sa kapaligiran ngunit may malaking bahagi rin ang mga
likas na kakayahan at proseso ng isipan ng tao.

Teoryang Monitor ni Stephen Krashen (1941-Kasalukuyan)

Ikatlo ay ang teoryang Monitor ni Krashen na binigyang klasipikasyon sa
aspektong linggwistikal bagama't may mga aspeto ng kognitibismo at sikolohiya sa likod
ng kanyang teorya, ang pangunahing layunin ng teoryang Monitor ay magbigay ng
pagsusuri at pag-unawa sa proseso ng pagkatuto sa wika mula sa linggwistikong
perspektibo. Sa pamamagitan ng pagsasaalang-alang sa mga konsepto tulad ng
pagtanggap (acquisition) at pagkatuto (learning) tungo sa pag-unlad ng wika sa
indibidwal, kung paano ito natututunan, at kung paano ito ginagamit sa tunay na
konteksto ng komunikasyon. Ipinakikita ng teoryang ito na ang indibidwal ay nagkakaroon
ng mga natural na kakayahan at estratehiya sa pagkatuto ng wika, at ito ay mahalaga sa
larangan ng linggwistika. Dalawa (2) ang maiuugnay na katangian. Una, papel ng
Affective Filter na ang pagtukoy sa konsepto ng na tumutukoy sa mga emosyonal na
hadlang na maaaring makaapekto sa pagtanggap at paggamit ng wika ng isang
indibidwal. Ayon kay Krashen, kapag mataas ang antas ng stress, takot, o kawalang-
kumpiyansa ng isang tao, maaaring maging mas mataas ang kanilang "affective filter,"
na maaaring hadlangan ang kanilang kakayahan na magamit ang kanilang kaalaman sa
wika. Ikalawa, ang natural na proseso ng pagkatuto. Ipinapakita nito na ang pagkatuto ng
wika ay nagaganap nang hindi kailangang masyadong pormal na pagsasanay o
pagsusulit. Sa halip, ang mga indibidwal ay maaaring magtamo ng kasanayan sa wika sa
pamamagitan ng pag-eksperimento, pakikipag-usap, at pakikisalamuha sa tunay na
konteksto ng wika at kapaligiran. Binigyang katutruran ang teorya na may limang

pangunahing hipotesis na naglalarawan sa proseso ng pagkatuto ng wika. Una, ang
pagkakaiba sa pagtatamo at pag-aaral ng wika. Pangalawa, ang natural na
pagkakasunod-sunod sa pag-aaral ng gramatika. Pangatlo, ang monitor na nagtutukoy
sa paggamit ng wika. Pang-apat, ang input na kailangan para sa tamang pagkatuto at
huli, ang affective filter na nakakaapekto sa pagtanggap at paggamit ng wika. Ang
Teoryang Monitor ni Krashen ay nagpapaliwanag kung paano nagaganap ang mga ito sa
proseso ng pagkatuto ng wika. May tatlong (3) natukoy na gampanin ang teoryang ito.
Paglikha ng kapaligirang na wala/malayo sa stress/suliranin. Ang pagtukoy sa
kahalagahan ng "affective filter" sa pagkatuto ng wika ay nagpapahiwatig na ang mga
kapaligiran na may kakaibang antas ng stress, takot, o kawalang-kumpiyansa na
maaaring makasira sa proseso ng pagkatuto ng wika. Ang paglikha ng mga kapaligiran
na ligtas at walang stress ay maaaring magbigay daan sa mas epektibong pagkatuto ng
wika. Ikalawa, Pagtataguyod ng Natural na Pag-aaral. Ang teorya ay nagpapahalaga sa
natural na pag-aaral ng wika, kung saan ang mga indibidwal ay nagtatamo ng kaalaman
sa wika sa pamamagitan ng aktuwal na pakikisalamuha at paggamit nito sa tunay na
konteksto. Ang mga gawain at kapaligiran na nagpapalakas ng natural na pag-aaral, tulad
ng pagpapahintulot sa mga oportunidad para sa aktibong pakikisalamuha sa wika, ay
maaaring maging mahalaga para sa pag-unlad ng wika. Panghuli, pagbibigay ng wastong
input. Nagpapahiwatig na ang wastong pag-unlad ng wika ay nangyayari kapag ang
indibidwal ay nakakatanggap ng input na mas mataas sa antas ng kanilang kasalukuyang
kaalaman. Samakatuwid, ang mga gawain at aktibidad na nagbibigay ng wastong antas
ng input, tulad ng pagpapakita ng mga wikaing wasto sa gramatika at pagbibigay ng mga
oportunidad para sa pakikipagtalastasan sa wika, ay maaaring maging mahalaga para sa
pag-unlad ng wika. Natuklasan din sa teoryang ito na ang wika ay hindi dapat
masyadong madali 0 masyadong mahirap para sa mag-aaral, ngunit dapat na nasa isang
tamang antas ng kakayahan upang magkaroon ng epektibong pag-unlad ang papel ng
immersion at pakikisalamuha sa kapaligiran na aktibong ginagamit ang wika ay
mahalaga sa pagpapalawak ng kaalaman dito ang kahalagahan ng motibasyon ay
maaaring magdulot ng mas mabilis na pag-unlad sa wika at ang interaksyon sa lipunan
tungo sa aktibong pakikipagtalastasan sa tunay na buhay ay maaaring magdulot ng mas
malalim na pag-unlad sa wika.

Teorya ng Interaksyon Panlipunan (Social Interactionist Theory o SIT) ni Lev Vygotsky
(1896-1934)

Naiklasipika ang panghuling teorya bilang Anthopolohikal sapagkat sa
antropolohiya, ang pananaw na ito ay nagbibigyang-diin sa kahalagahan ng sosyal na
konteksto at panlipunang interaksyon sa pag-unlad ng wika. Sa ilalim ng teoryang ito,
ang wika ay nakabatay sa mga pangangailangan ng lipunan at sa mga ugnayan ng mga
tao sa kanilang kapaligiran. Pinagpapalagay na ang mga indibidwal ay aktibong
nakikipag-ugnayan sa kanilang kapaligiran at sa kanilang mga kapwa, sa pamamagitan
ng mga ito, sila ay natututo at nagpapalitan ng kahulugan, karanasan, at kultura ng mga
tao na nakatuon sa pagsusuri sa kung paano ang mga tao ay gumagamit ng wika sa
tunay na buhay, kasama ang kanilang mga ugnayang panlipunan at ang impluwensya ng
mga ito sa pag-unlad ng kanilang kaalaman sa wika. May apat (4) na katangiang
natukoy. Una ay ang sosyal na konteksto na nagpapahalaga sa wika batay sa paggamit

at pag-unlad na naganap sa pamamagitan ng mga interaksyon at ugnayan ng mga tao
sa kanilang kapaligiran. Ang mga kultural na pagsasanay, pananaw, at halaga ay
naglalarawan sa paggamit ng wika sa isang partikular na lipunan. Ikalawa, panlipunang
interaksyon na pokus ay sa kahalagahan ng mga interaksyon sa pagitan ng mga
indibidwal at kanilang mga kapwa sa pag-unlad ng wika. Sa pamamagitan ng pakikipag-
usap, pakikisalamuha, at iba pang mga sosyal na gawain, ang mga tao ay natututo at
nagpapalitan ng kaalaman at kasanayan sa wika. Ikatlo, karanasan at kultura na
nagpapakilos din sa kahalagahan ng karanasan at kultura sa pag-unlad ng wika. Ang
mga karanasang sosyal at kultural ng isang indibidwal ay naglalarawan sa kanilang pag-
unawa at paggamit ng wika. Panghuli, aktibong paglahok, ipinapakita ng teorya na ang
mga indibidwal ay aktibong kalahok sa paglikha at pagpapalago ng wika. Sa
pamamagitan ng mga aktibong interaksyon at partisipasyon sa iba't ibang mga sitwasyon,
ang mga tao ay nakakatulong sa pag-unlad ng kanilang sariling kaalaman at kasanayan
sa wika. Binigyang katuturan na ang pag-unlad ng wika ay nakasalig sa mga sosyal na
interaksyon, karanasan, at kultura ng mga tao. Ito ay nakatuon sa pagsusuri sa kung
paano ang mga tao ay gumagamit ng wika sa tunay na buhay, kasama ang kanilang mga
ugnayan sa lipunan at ang impluwensya ng mga ito sa pag-unlad ng kanilang kaalaman
sa wika. Samakatuwid, nagbibigyan-diin sa kahalagahan ng sosyal na konteksto at ang
ugnayan ng tao sa kanilang kapwa sa pag-unlad at paggamit ng wika. Gampanin nito
ang pakikipag-ugnayan sa kanilang kapaligiran at kapwa sa pamamagitan ng wika,
pagpapalitan ng karanasan, pananaw, at kaalaman sa pamamagitan ng interaksyon. Sa
ganitong paraan, ang panlipunang interaksyon ay nagiging pundasyon para sa pag-unlad
at paggamit ng wika. Natuklasan ding na may kakaibang aspeto sa Teoryang
Panlipunang Interaksyon sa wika, ang pagbibigay-diin nito sa sosyal na konteksto at
panlipunang interaksyon sa pag-unlad at paggamit ng wika na aktibong nabubuo,
ginagamit at nakapokus sa internal na proseso ng isang indibidwal tungo sa tuon ng mga

ugnayan at interaksyon sa kapaligiran/lipunan.
Tuwirang impluwensya sa panimulang pag-aaral ng wika

Makikita sa talahanayan 2 ang tuwirang impluwensya ng mga teoryang sa
panimulang pag-aaral ng wika sa aspektong sikolohikal, sosyolohikal, antropolohikal at
lingwistikal maging ang ilan pang mga natuklasan. Ang bawat datos ay bunga ng
pakikipanayam sa Ilupon ng mga eksperto, pagsusuring pangdokumento at
komparatibong analisis ng mga umiiral na mga batayang aklat at iba pang batis
sanggunian.

Talahanayan 2. Tuwirang impluwensya sa panimulang pag-aaral ng Wika batayan ang
mga teoryang sikolohikal, sosyolohikal, antropolohikal at lingwistikal.

Teoryang Tuwirang impluwensya sa Pag-aaral ng Wika
Pang-Wika | Sikolohikal Sosyolohikal Antropolohikal | Lingwistikal
1. Teoryang Nagbibigay-diin sa | Impluwensya sa pag-unawa Ang mga aspeto ng Sa pagsusuri sa mga
Behaviorist ni | pag-aaralngmga | sa mga sosyal na aspeto ng kultura at lipunan na mekanismo ng
BF Skinner reaksyon at pag- kaugnay ng wika sa pagkatuto ng wika,

uugalingtaosa | wika, tulad ng paggamit nito konteksto ng pag-aaral tulad ng pagbuo ng
kanyang sa pakikipagta- ng kung paano ang mga mga bokabularyo,
kapaligiran. lastasan at sitwasyon ng indibidwal ay natututo at pagpapalawak ng
lipunan. Ang pagsusuri ng gumagamit ng wika. mga estruktura ng
mga reaksyon at pag-uugali pangungusap, at iba
ng mga tao sa kontekstong pa.
sosyal ng wika.

2. Teoryang Pokus ang Nakatuon sa kung paano ang Bagama't ang UG ay Naglalayong
Universal konsepto ng mga indibidwal ay natututo mayroong mga magbigay ng
Gramar (UG)/ innatism, na ng wika sa kanilang mga implikasyon para sa pagpapaliwanag sa
Rationalist/ nagsasaad na ang komunidad. pag-aaral ng wika sa likas na kakayahan
Mentalist sa mga tao ay iba't ibang kultura, ito ng tao na mag-
pagkatuto ng ipinanganak na ay hindi tuwirang unawa at gumawa
Wika ni Noam mayroong mga nakatuon sa ng mga estruktura ng
Chomsky built-in na antropolohiya. Mas wika. Ipinapakita nito

mekanismo o binibigyang-diin nito ang | ang konsepto ng mga

estruktura sa mga universal na aspeto | universal na syntax
kanilang isipan na ng wika na maaaring rules o estruktura

nagtuturo sa matuklasan sa lahat ng na maaaring
kanila kung paano uri ng wika sa iba't ibang matatagpuan sa

maggamit ang kultura. lahat ng wika.
pag-unlad ng wika.

3. Teoryang Pagkakaroon ng naglalaman ng mga pagtingin sa wika bilang paggamit ng mga
Monitor ni kumpiyansa sa implikasyon para sa sosyal isang mahalagang linggwistikong
Stephen sarili, motibasyon, | na konteksto ng pag-aaral bahagi ng kultura at kaalaman upang
Krashen at kagustuhang ng wika. lipunan. magrebisa o

matuto. magwasto ng wika

4.  Teoryang Tuon sa Nagpapahalaga sa sosyal na | Bagaman hindi tuwirang Kung paano ang
Interaksyon kognitibong pag- ugnayan at interaksyon sa nakatuon sa interaksyon ng
Panlipunan unlad ng pag-aaral ng wika na antropolohiya, subalit sa | indibidwal sa kanilang
(Social indibidwal, produkto ng mga sosyal na pag-unawa sa kung kapaligiran ay
Interactionist partikular na sa interaksyon at ugnayan sa paano ang wika ay nakaaapekto sa
Theory 0 SIT) | kung paano ang loob ng isang kultura. nagbabago at nag- kanilang pag-unlad
ni Lev interaksyon ng uunlad sa loob ng ng kakayahang
Semyonovich indibidwal sa isang kultura na komunikatibo.
Vygotsky kanilang kapaligiran ginagamit at

ay nagbubunga ng nauunawaan ng mga
pag-unlad ng tao sa loob ng isang
kanilang kaisipan at lipunan.
kasanayan.

Kapansin-pansin na sa aspektong sikolohiko ang teoryang behaviorism ni
Skinner ay nagbibigay-diin sa pag-aaral ng mga reaksyon at pag-uugali ng tao sa
kanyang kapaligiran. Sa konteksto ng wika, ito ay nangangahulugang ang pag-aaral ng
mga reaksyon at pag-uugali ng tao na may kaugnayan sa wika, tulad ng pagtugon sa
mga salita o simbolo. Samantala sa sosyolohiko may kinalaman naman sa pag-unawa
sa mga sosyal na aspeto ng wika, tulad ng paggamit nito sa pakikipagtalastasan at
sitwasyon ng lipunan. Ang pagsusuri ng mga reaksyon at pag-uugali ng mga tao sa
kontekstong sosyal na konteksto ng wika. Makikita naman sa antropolohiko ang mga
aspeto ng kultura at lipunan na kaugnay ng wika sa konteksto ng pag-aaral ng kung
paano ang mga indibidwal ay natututo at gumagamit ng wika lalo na sa konteksto ng pag-

aaral ng kung paano ang mga indibidwal ay natututo at gumagamit ng wika. Magiliw rin
ang impluwensyang lingwistikal na sa pagsusuri sa mga mekanismo ng pagkatuto ng
wika, tulad ng pagbuo ng mga bokabularyo, pagpapalawak ng mga estruktura ng
pangungusap, at iba pa sa pamamagitan ng mga reaksyon at pag-uugali ng mga
indibidwal sa kanilang linggwistikong kapaligiran. Gayundin nagkaroon pa kakaibang
pang-wikang impluwensya ang teoryang behaviorist ni BF Skinner na sa pagtingin sa
wika bilang isang uri ng behavior na maaaring kontrolin at paganahin sa
pamamagitan ng mga positibong at negatibong reinforcement. Sa ilalim ng teorya,
ang paggamit at pag-unlad ng wika ay maaaring tingnan bilang resulta ng mga stimulus
at response na nagaganap sa isang indibidwal sa kanyang kapaligiran.

Ang ganitong pananaw ay nagbibigay-diin sa proseso ng pagtuturo at pagkatuto
ng wika bilang paghubog ng mga tamang reaksyon sa pamamagitan ng pagbibigay ng
positibong pampalakas at negatibong pagpigil sa hindi tamang paggamit ng wika. Sa
pamamagitan ng mga pagpapalakas at pagpigil na ito, inaasahang magkakaroon ng
pagbabago sa behavior ng isang indibidwal sa paggamit at pag-unlad ng wika.

Pokus ng konsepto sa innatism ang naging sikolohikong impluwensya ng
teoryang Universal Gramar (UG)/ Rationalist/ Mentalist sa pagkatuto ng Wika ni Noam
Chomsky, na nagsasaad na ang mga tao ay ipinanganak na mayroong mga built-in na
mekanismo o estruktura sa kanilang isipan na nagtuturo sa kanila kung paano
maggamit ang pag-unlad ng wika. Ito ay mayroong implikasyon sa pag-unawa sa
pagkakabuo ng wika sa loob ng isipan ng tao at kung paano ito iniintindi at ginagamit. Sa
sosyolohikong aspeto naman nakatuon sa kung paano ang mga indibidwal ay natututo
ng wika sa kanilang mga komunidad. Gayunpaman, hindi gaanong tuwiran ang
sosyolohikal na aspeto ng teorya, at mas binibigyang-diin nito ang kakayahan ng tao na
magkaroon ng pang-unawa sa mga estruktura ng wika sa loob ng kanilang sariling isipan.
Sa Antropolohikal na daluyan bagama't ang UG ay mayroong mga implikasyon para sa
pag-aaral ng wika sa iba't ibang kultura, ito ay hindi tuwirang nakatuon sa
antropolohiya. Mas binibigyang-diin nito ang mga universal na aspeto ng wika na
maaaring matuklasan sa lahat ng uri ng wika sa iba't ibang kultura. Lingwistikal na
aspekto naman ay naglalayong magbigay ng pagpapaliwanag sa likas na kakayahan
ng tao na mag-unawa at mag-produce ng mga estruktura ng wika. Ipinapakita nito ang
konsepto ng mga universal na syntax rules o estruktura na maaaring matatagpuan
sa lahat ng wika, na nagbibigay ng paliwanag sa kung paano ang mga tao ay
nagkakaroon ng kakayahan na magkatuwaan sa wika. Isa pang kakaibang pang-wikang
impluwensya ng Teoryang Universal Grammar ni Noam Chomsky ay ang pananaw nito
sa wika bilang isang natatanging kakayahan ng tao na hindi nakasalalay sa
karanasan o kapaligiran. Ayon sa teorya, ang mga tao ay ipinanganak na mayroong
mga built-in na estruktura o0 mekanismo sa kanilang isipan na nagtuturo sa kanila kung
paano gumamit at mag-unlad ng wika. Ito ay nagpapahiwatig na ang wika ay isang bahagi
ng ating kabuuang kahusayan bilang tao na hindi lamang bunga ng mga pang-araw-araw
na karanasan.

Pagkakaroon ng kumpiyansa sa sarili, motibasyon, at kagustuhang matuto
ang sikolohiyong impluwensya ng teoryang Monitor ni Krashen. Ipinapakita nito ang
kahalagahan ng pagkakaroon ng kanais-nais na mga kondisyon sa loob ng isipan ng

isang indibidwal upang magkaroon ng matagumpay na pagkatuto ng wika. Samantala,
naglalaman ng mga implikasyon para sa sosyal na konteksto ng pag-aaral ng wika
na impluwensyang sosyolohiko. Halimbawa, ang konsepto ni Krashen ng "affective
filter" ay nagpapakita kung paano ang mga emosyon at personal na saloobin ng isang
indibidwal ay maaaring makaapekto sa kanyang kakayahan na magkatuwaan sa wika.
Antropolohikong impluwensya naman ay pagtingin sa wika bilang isang mahalagang
bahagi ng kultura at lipunan. Ang pag-unlad ng wika at ang proseso ng pagkatuto nito
ay hindi lamang indibidwal na gawain kundi bahagi ng mas malawak na konteksto ng
lipunan at kultura. Sa lingwistikal ang paggamit ng mga linggwistikong kaalaman
upang magrebisa o magwasto ng wika ang pangunahing impluwensya upang magrebisa
0 magwasto ng wika ay isang halimbawa ng linggwistikong implikasyon ng teorya. Isa pa
sa mga natuklasan na impluwensya ang teorya ay nagpapahiwatig na ang pag-aaral ng
wika ay hindi dapat masyadong madali o masyadong mahirap para sa mag-aaral,
ngunit dapat na nasa isang tamang antas ng kakayahan upang magkaroon ng
epektibong pag-unlad.

Tuon sa kognitibong pag-unlad ng indibidwal ang sikolohikong impluwensya
ng teoryang Interaksyon Panlipunan ni Vygotsky partikular na sa kung paano ang
interaksyon ng indibidwal sa kanilang kapaligiran ay nagbubunga ng pag-unlad ng
kanilang kaisipan at kasanayan ay nagbubunga ng pag-unlad ng kanilang kaisipan at
kasanayan. Sa konteksto ng wika, ito ay nangangahulugang ang paggamit at pag-unlad
ng wika ay kaugnay sa kognitibong pag-unlad ng isang indibidwal. Pagpapahalaga sa
sosyal na ugnayan at interaksyon sa pag-aaral ng wika na produkto ng mga sosyal
na interaksyon at ugnayan sa loob ng isang kultura ang sosyolohikong
impluwensya. Antropolohikong impluwensya naman bagaman hindi tuwirang
nakatuon sa antropolohiya, subalit sa pag-unawa sa kung paano ang wika ay
nagbabago at nag-uunlad saloob ng isang kultura na ginagamit at nauunawaan ng
mgatao saloob ngisang lipunan. Binigyang-pokus naman sa Lingwistikal na aspekto
na kung paano ang interaksyon ng indibidwal sa kanilang kapaligiran ay nakaaapekto
sa kanilang pag-unlad ng kakayahang komunikatibo. Isa pang kakaibang
impluwensya ng Teorya ng Interaksyon Panlipunan ni Vygotsky sa pag-aaral ng wika ay
ang konsepto ng "Zone of Proximal Development" (ZPD). Ayon sa teorya, ang ZPD
ay ang agwat o espasyo sa pagitan ng aktuwal na antas ng kasanayan ng isang
indibidwal at ang antas ng kasanayan na kayang abutin o maunawaan satulong ng
isang mas nakaaalam. Ito ay nagpapahiwatig na ang pagkatuto ng wika ay hindi lamang
nangyayari sa indibidwal na antas, kundi sa pamamagitan ng social na interaksyon at
pagtulong mula sa mas nakaaalam. Sa pamamagitan ng ZPD, ang teorya ni Vygotsky
ay nagbibigay-diin sa kahalagahan ng mga interaksyon at tulong mula sa iba sa
pag-unlad ng wika ng isang indibidwal.

Kagamitang pampagkatuto/batayang sanggunian na may saliw agrikultural at
pangkapaligiran ang maaaring mabuo upang mapataas ang kamalayan sa pag-
aaral ng wika batay sa bawat teorya

Malalim at kakaiba ang naging konseptwalisassyon ng mananaliksik sa pag-aaral
na ito lalo’t higit na binigyang tuon ang kolaborasyon at paglakip ng mga teoryang pang-
wika sa lente ng agrikultura. Naging katuwang upang bigyang linaw at liwanag sa pagbuo
ang lupon ng mga eksperto sa larangan ng Filipino, Sikolohiya at Agrikultura. Dumaan
ang pagbuo ng kagamitan sa masusing pokus na diskurso (FGD), triangulasyon, at
kolaboratibong pagsusuri hanggang sa ipinanganak at nabuo ang batayang
aklat/sanggunian na pinamagatang “Aeraedo at Sag.wan” na simbolismong sa
larangang agrikultural. Pinatunayan dito na ang mga bagay sa mundo ay may
kaugnayan sa bawat isa at malaking tulong upang mapalalim ang kaalaman.

PAG-AARAL NG TEORYANG PANG-WIKA " »
SA LENTE NG AGRIKULTURA -

Makikita sa pabalat ang pangingibabaw ng isang Agrikultural na lugar. Kapansin-
pansin ang bahagi ng lupa at tubig na kinakatawan ng sakahan at ilog. Upang bigyang
ng pantay na paningin ang agrikultura, naging representasyon ng mga magsasaka ang
salitang “Arado” o araro na mula sa salitang espanyol na kasangkapang hinihila ng
kalabaw sa pagbubungkal ng bukid o lupang tatamnan, samatalang sa mga mangingisda
naman ang “Sagwan” na kasangkapang ginagamit sa pagpapausad sa bangka, yari sa
kahoy at ang ayos ay animo’y kutsarang pinitpit ang dulo. Subalit sa kabila ng mga
tekstwal na kahulugang ito nakakubli ang malalim na pagpapahalaga sa ugnayan ng
teorya sa Wika at pagsanib ng lente sa Agrikultura.

Pinatutunayan lamang na ang mga bagay sa mundo ay may kaugnayan sa bawat
isa. Sa papatinding suliraning pangkapaligiran na kinakaharap sa kasalukuyang panahon

indikasyon na may paniningil na ang Inang kalikasan, nasa kamay parin natin ang
solusyon. Mahihinuhang ang malasakit ng pag-aaral na ito ay hindi lamang tumutugon sa
CMO 75 serye ng 2017 ngunit tumutugon pa ito sa Sustainable Development Goals
(SDG) partikular sa SDG 4- Quality Education, SDG 14- Life below water at SDG 15-
Life on land. Gamiting daluyan ang Wika at Komunikasyon kinakatawan ng baybayin
sa ilalim ng mga teoryang kinakapalooban mula sa mga Sikolohista at Lingguwista
tungo sa posibilidad ng pagkakaroon ng lunas kaagapay ang sama-sama nating aksyong
pangkapaligiran. Ang ating kinalalagyan ngayon bilang isang tropical na bansa na may
pinakamataas na mineral na matatagpuan sa lupa at karagatan ay susi sa sakit na
nararanasan. Ang modyul na ito ay kombinasyon ng kakayahan natin sa mga makrong
kasanayan lunsaran ang wika tungo sa adbokasiyang pangkalikasan sa paggiya,
pagtukoy sa tahak ng landas ng danas. Maging tanglaw ang bundok ng Isarog na sa
paniniwalay tahimik na sumusubaybay sa bawat gawing ating kinakasangkutan sa nag-
iisang mundong ginagalawan.

Ang aklat na ito na pinamagatang “Arado at Sagwan Pag-aaral ng mga
Teoryang pang-wika sa lente ng Agrikultura” ay kombinasyon ng kakaibang
itegrasyon ng adbokasiyang pangkapaligiran at komunikatibong pagkakatutong gamit
ang apat na pangunahing teoryang pang-wika. Kinakapalooban ito ng apat nay yunit
YUNIT |. Pagdalumat sa mundo ng Agrikultura daluyan ang paunang awtentikong
pagtataya sa teoryang Interaksyon Panlipunan (Social Interactionist Theory o SIT) ni
Lev Vygotsky tungo sa mabisang pagkatuto. YUNIT Il. Ang sining ng Wika sa saliw
ng Agrikultura na nakapaimbulod sa Teoryang Universal Gramar/ Rationalist/ Mentalist
sa pagkatuto ng Wika ni Noam Chomsky YUNIT Ill. Meta-analisis ng Teoryang
Behaviorist BF Skinner sa dampi ng aspektong Agrikultural. YUNIT IV. Pagyakap sa
Teoryang Monitor ni Stephen Krashen sa lente ng Agrikultura. Madadalumat ang
mundo ng Agrikultura daluyan ang teoryang Interaksyon Panlipunan (Social
Interactionist Theory o SIT) ni Lev Vygotsky tungo sa isang mabisang pagtuturo at
pagkatuto, ang agham at Sining ng Wika sa saliw ng Agrikultura na nakapaimbulod sa
Teoryang Universal Gramar/ Rationalist/ Mentalist sa pagkatuto ng Wika ni Noam
Chomsky, meta-analisis ng Teoryang Behaviorist BF Skinner sa dampi ng aspektong
Agrikultural at pagtukoy at Pagyakap sa Teoryang Monitor ni Stephen Krashen sa
lente ng Agrikultura.

Kakaiba ang atake ng pagtuturo at pagkatuto mula rito sapagkat inilalayo at
tinatangkang maging awtentiko at aktwal ang maging pagkatuto mula sa paunang
pagtataya, mga Gawain, pangangailangan hanggang sa pinal na pagtataya tungo sa
identipikasyon ng mag-aaral sa kanilang tinatahak na landas. Naging material ang
agrikultura sapagkat ito ang gulugod ng lipunan at inaasahan ng bansa sa ating pagkain
at iba pang materyales na pangunahin nating pangangailangan na tumutugon hindi
lamang sa kasulukuyang kurikulum maging sa hangarin ng sanlibutan na nakapaloob at
inisa-isa sa bawat Sustainable Development Goals (SDG) ng mundo. Bukod pa sa
kakaiba at kasiya-siya ay kahanga-hanga rin ang aklat na ito dahil muling pinatunayan
na ang mga bagay sa mundo ay sadyang may kaugnayan sa bawat isa. Maging
sanggunian sana at gamitin sa tama ang aklat na ito na bunga ng pananaliksik at mga
datos mula sa awtoridad sa wika, agrikultura at sikolohiya.Mahalagang ambag ang aklat

na ito sa disiplinang Filipino lalo na sa mga medyor na asignatura sa wika, sining, kultura
at Panitikan (hal. Fil 101- Introduksyon sa Pag-aaral ng Wika (CMO 75 s. 2017)) na
tumatagos sa iba’t ibang larangan ng pagkatuto.

Antas ng katanggapan ng nabuong kagamitan

Talahanayan 4. Antas ng katanggapan ng nabuong kagamitan ng lupon ng mga eksperto
sa pagpapalalim ng pag-unawa sa Wikang Pambansa

Parametro
Balideytors/ Hangarin sa | Pagkakalahad at | Nilalaman | Wastong | Kabuuan | Pakahulugan
Tagapag- Pagkatuto Organisassyon (Content) | gamit ng %
tanggap/ (Learning (Presentation Wika
Eksperto sa intent) and (Language
Larangan organization) usage)
A 90 96.66 96.92 90 94.81 LKT
B 100 100 98.46 90 97.78 LKT
C 95 100 96.92 95 97.03 LKT
Pangkalahatang Resulta/Kabuuan | 96.54 LKT
Sanngunian: CBSUA manuscript/ instructional material research output evaluation form/matrix
Pananda
Indekeytor/Iskala Pakahulugan
100-90 Lubos na Katanggap-Tanggap (LKT)
89-80 Katanggap-Tanggap (KT)
79-70 Kinakailangan ng Pagpapabuti (KP)
69-60 Hindi Katanggap-Tanggap (HKT)

Makikita sa talahanayan 4 ang resulta mula sa antas ng katanggapan ng lupon ng
mga eksperto mula sa nabuong aklat/sanggunian. Ginamit ang manuscript/ instructional
material research output evaluation form/matrix bilang pangunahing instrumento upang
makuha ang kabuuang katanggapan na kinapapalooban ng mga bahagi bilang
parametro. Una, hangarin sa pagkatuto (Learning intent), ikalawa, pagkakalahad at
organisassyon (Presentation and organization), ikatlo, nilalaman (Content) at panghuli
ang wastong gamit ng wika (Language usage). Pinagbatayang indekeytor/iskalang at
pakahulugang 100-90 Lubos na Katanggap-Tanggap (LKT), 89-80, Katanggap-Tanggap
(KT), 79-70 Kinakailangan ng Pagpapabuti (KP) at 69-60 Hindi Katanggap-Tanggap
(HKT).

Kapansin-pansin na mula sa unang eksperto/balideytor/ at tagapagtanggap
nakakuha ng 94.81 (A), sinundan ng 97.78 (B) at 97.03 (C) na may pangkalahatang kabuuang
katanggapan na 96.54 Lubos na Katanggap-tanggap (LKT). Nagbigay din ang lupon ng
eksperto/tagasuri ng sertipiko ng balidasyon bilang patunay na dumaan sa masusing pagsusuri
ang nabuong kagamitan/aklat/sanggunian na umalinsunod sa lahat ng suhestiyon at
rekomendasyon.

Conclusions

Mula sa lahat ng mga datos at informasyong nakalap mahihinuhang:

1. Ang mga teoryang pang-wika ay malaki ang papel sa pagpapabatid ng mga

kaisipan at naglilinaw ng mga karunungan sa pagkatuto batayan ang kanilang
klasipikasyon, katangian, katuturan, at gampaning pang-wika.

Pagsasama-sama ng higit pang mayroon na tumatagos sa lahat ng aspekto at
ugnayang sikolohiko, sosyolohiko, antropolohiko at lingwistikal ang impluwensya
ng pag-aaral ng wika batayan ang ilang mga napili at may komparatibong
pagsusuring mga teorya.

Pinapatunayan ng pag-aaral na ito na ang mga bagay sa pagitan ng teoryang
pang-wika at agrikultura ay may simbayotikong kinalaman sa isa’'t isa tungo sa
pagpapataas ng kamalayan sa pag-aaral ng wika gamit ang produkto/awtput na
nabuo.

Malaki ang ambag sa malalim na pag-unawa ng lupon ng mga eksperto upang
mas lalong maging kaiga-igaya ang awtput. Ang mga karanasang hinubog ng
panahon sa akademya ay patunay ng puro at di mananakaw na talino.

Recommendations

Maigting na inirerekomenda ang mga sumusunod:

1.

Nararapat na sa pagsusuri, bibigyang laya natin ang ating isipan titingnan natin
ang bawat lente, sapagkat mas lalong malalim kung ang mga bagay ay lutong
husay dahilan upang ang karunungay tumagal at mapakinabangan.

Mailapat sa aktwal na realidad ang mga dalang impluwensya ng mga teoryang
pang-wika sapagkat ito ay hinubog at pinanday na ng panahon.

Kinakailangan na maging bukas tayo at gamitin sa mas mataas na antas lalo na
sa mga may pagmamahal sa wika, kultura at agrikultura ang mga produkto ng
pananaliksik na ito (Arado at Sagwan), maging bukas sa pagbabago lalo’t higit na
may integrasyong ng popular na kultura na tinatangkilik ng nakararami.
Pagtanggap ang isa sa mga susi at ang daluyan ng mga ito ay ang kagamitang
pampagtuturo na salalayan ang produkto ng pananaliksik at malapatan ng
teknolohikal na aspekto ang awtput ng pag-aaral tungo sa innobasyon at iba pang
maaring pananaliksik.

Kinakailangan na may kolaborasyon ang sektor ng agrikultura at akademya
sapagkat malaki ang ginagampanan ng wika, diskurso at komunikasyon sa
pagpapataas ng kamalayan sa komersyo, edukasyon atbp. tungo sa pag-angat ng
ekonomiya ng bansa.

Sa ating mga ginagawa sa usaping pang-akademiko, mainam na may
konsultasyon sa mga lupon ng eksperto na tunay ang karunungang hinubog ng
dekadang pag-aaral. Maging batayan ang kanilang natatanging kaalaman sa
tulong ng kanilang karanasan.

Inirerekomendang upang mapalalim pa ang pag-aaral sa hinaharap at darating
pang panahon, mainam din ang konsultasyon ng mga eksperto sa larangan ng

agrikultura para sa mas malawak pang pag-unawa sa ugnayan ng teoryang pang-
wika at mga sangay at aspektong agrikultural.

Compliance with ethical standards

Ang anumang mga nakalap na datos at impormasyong ay itinuring na
konpidensyal at may pahintulot mula sa mga respondyente at lupon ng mga tagasuri..
Binigyan din ng lahat ng karapatan ang mananaliksik mula sa mga respondyente at may
akda ng mga literatura ng etikal na kalayaan suriin ang mga pinarangalang panitikan sa
tulong ng kanilang suhestiyon, rekomendasyon at gabay. Inilagay din ang lahat ng mga
sanggunian upang maiwaksi o maiiwas ang mga datos sa posibilidad ng plagirismo at
anumang makikitang puna/sipi/pinaghanguan na datos sa papel ng sinumang may akda
ng kaalaman/karunungan ay bukas sa diyalogo ang mananaliksik na walang ibang
intensyon ang pag-aaral kundi ang makadagdag sa karunungang maibabahagi tungo sa
mas lalong pagpapataas ng kalidad ng edukasyon sa bansa.

Una, taos-pusong pasasalamat sa aking anak na si Dream Clive Xebastian A.

mga sandaling ako’y nangangailangan ng gabay at inspirasyon.

inspirasyon upang patuloy tayong magkaisa at magpursigi para sa ikauunlad ng ating
minamahal na bayan.

297

Ignatian International Journal for Multidisciplinary Research Vol 3No 2 February 2025 www.icceph.com



Higit sa lahat, walang hanggang pasasalamat ang iniaalay ko sa ating Poong
Maykapal. Siya ang nagbigay ng talino, lakas, at inspirasyon sa bawat hakbang ng aking
paglalakbay. Ang Kanyang walang hanggang biyaya ang naging gabay sa akin upang
maisakatuparan ang aklat na ito. Sa Kanya ang lahat ng papuri at kaluwalhatian.

